
GOUVÈNÈ CUOMO ANONSE MACHIN DISTRIBITÈ OTOMATIK TASTE NY TO AP PREZAN NAN GREAT 

NEW YORK STATE FAIR 2014 LA 

 

Resèt yo prale nan Food Bank of Central New York; Yo prevwa plis Machin Distribitè Otomatik Taste 

NY pou Zòn Repo atravè Eta a 

 

Gouvènè Andrew M. Cuomo jodi a te anonse machin distribitè otomatik Taste NY la ap prezan nan Great 

New York State Fair la. Ak yon kantite atik ki soti toupatou nan eta a, machin distribitè otomatik yo bay 

patisipan nan fwa a lòt fason pou yo fè esperyans kèk nan meyè pwodi ki fèt nan New York, epi resèr ki 

soti nan machin yo nan fwa a pral ale nan Food Bank of Central New York la. Anplis, machin distribitè 

otomatik Taste NY la pral ajoute sou zòn repo Depatman Transpò a chwazi atravè eta a nan semèn kap 

vini yo.  

 

“Youn nan meyè fason nou kapab sipòte biznis agrikilti New York se pote yo sou nouvo mache kote 

pwodi yo ka fleri, epi jounen jodi a n ap ouvri yon lòt fwontyè pou vandè lokal ki soti toupatou nan eta 

a,” te deklare Gouvènè Cuomo. “Pwogram Taste NY la ap kontinye mete devan anpil nan pwodi nivo 

mondyal nou yo, epi m ankouraje tout Nouyòkè – keseswa nan State Fair la semèn sa oswa pandan y ap 

flannen atravè Eta a otòn sa – pou yo chèche pwodi estraòdinè sa yo.”  

 

Depatman Agrikilti ak Mache Eta a te kowòdone ak Asosyasyon Vant Otomatik Eta New York la sou 

inisyativ sa nan Great New York State Fair la. Pral gen de machin nan kiosk Gouvènè a menm, epi ap gen 

twa lòt toutotou teren yo, san bliye kiosk Depatmant Agrikilti ak Mache a. Komisyon Eta New York pou 

Avèg pral reyalize depwaman rès machin sa yo nan tèt ansanm ak DOT touswit apre Fwa a. Pwogram 

Business Enterprise Program Komisyon an ofri plizyè okazyon pou moun ki avèg jwenn fòmasyon ak 

konpetans yo bezwen pou jere youn nan plizyè enstalasyon vant ki twouve youn nan bilding biwo 

Federal ak Eta a atravè Eta New York.  

 

Komisyonè Agrikilti Eta a, Richard A. Ball, te di konsa: Nan Great New York State Fair 2014 la, grasa 

inisyativ Taste NY Gouvènè Cuomo a, agrikilti New York pral genyen plas ki pi enpòtan sou tab la. Machin 

distribitè sa yo pral konplete magazen ak kiosk ki egziste deja ki twouve yo atravè eta a epi ogmante 

opòtinite pou pwodiktè manje ak bwason New York. Taste NY se yon bèl pwogram ki gen yon kokenn 

avantaj pou agrikilti New York.” 

 

Komisyonè Depatman Transpò Eta a, Joan McDonald, te di konsa, “Ak nouvo machin distribitè TasteNY 

kap ajoute nan zòn repo yo chwazi atravè Eta New York yo, vwayajè pral gen bon kalte posiblite ki sipòte 

biznis ak touris isit menm nan New York. Sipò Gouvènè Cuomo bay manje ak bwason ki fèt nan New 

York se yon bagay san parèy epi mwen espere travay ak Komisyonè Ball sou efò pi devan pou gaye 

pawòl la sou kisa New York gen pou l ofri.” 

 

Komisyonè Adjwen Komisyon pou Avèg Eta New York la, Brian Daniels, te di konsa, “Otonomi Nouyòkè 

ki avèg nan sans lalwa se premye priyorite Komisyon pou Avèg la, epi nou kontan anpil pou nou asosye 

ak Depatman Transpò, Depatman Agrikilti ak Mache, ak Taste NY pou pwodi nouvo dyòb epi bay plis 

chans pou moun ki avèg pou yo ka endepandan. State Fair la ofri pwogram sa yon kokenn lansman, ki pa 

pral sèlman ede travayè ki avèg, men tou biznis, sa ki pral bay dyòb pou yon ekip moun kalifye ak fòme.” 

 

John Murn, Prezidan New York State Vending Association, te di konsa, “New York State Vending 

Association ak asosye li yo fyè pou yo prezante machin Taste NY nan State Fair la nan Syracuse ane sa. 

Yon remèsiman espesyal pou Cicarelli Vending pou sipò li bay pwojè a nan State Fair la. Cicarelli Vending 

chita nan Syracuse epi l ap fè sèvis machin yo pandan Fair la. Machin modèn sa yo pral prezante yon 

chwa varye manje ak bwason ki reprezante divèsite ak kreyativite pwodiktè toupatou nan Eta a. Nan 

karakteristik machin sa yo pral gen videyo klip ki soti nan konpayi ki baze nan New York ak videyo Taste 

NY. Se yon bèl patenarya nou espere kenbe pandan lontan.”  

 

Men pwodi ki espoze :  

• Pòm tranche Finger Lakes Fresh (Groton)  

• Ji Red Jacket Orchard (Geneva) 

• Lèt kaye ak baton fwomaj Heluva Good Cheese (Sodus) 

• Cheribundi juice refreshers (Geneva) 

• Frito Lay Tostito Rounds (Kirkwood/Binghamton) 

• Chobani Yogurt (South Edmeston) 

• Ti bonbon sweet Sam's (Bronx) 

• Peeled Snacks (Dundee) 

• Emmy's Organics (Ithaca) 

• Barkeater Chocolates (North Creek 

• Muller Yogurt (Batavia) 

• Karma Wellness Water (Rochester) 

• Stone Cold Creamery Shakes (Elma) 

 

Chwa a pral varye pou reprezante anpil bon pwodi yo ki pouse ak fèt nan New York. Pou jwenn plis 

enfòmasyon sou pwogram Taste NY la, tanpri ale sou taste.ny.gov.  

Se Depatman Agrikilti ak Mache Eta New York kap jere Fwa Eta New York la ki espoze pi bon pwodi 

agrikilti New York pandan lap bay bon jan kalte amizman. Tèm “Summer’s Best in Show,” ak slogan 

“New Attractions, Old Favorites, Timeless Fun,” ane sa montre plis pase de douzèn nouvo aktivite ak 

atraksyon ak espansyon oswa amelyorasyon ki fèt nan bagay plizyè patisipan nan fwa a prefere. Kote yo 

fè Gwo Fwa Eta New York la se yon konplèks pou spektak ak espozisyon ki mezire 375 ak eki fonksyone 

pandan tout ane a.  

 

W ap jwenn pwogram evenman kap fèt pandan yon ane sousitwèb Fwa a. Chèche The Great New York 

State Fair sou Facebook, swiv @NYSFair on Twitter, epi gade foto Fwa a sou flickr.com/photos/nysfair. 

Epitou, Nouyòkè yo ankouraje pou voye lide yo genyen pou Gwo Fwa Eta New York lan nan adrès 

statefairideas@agriculture.ny.gov. 

